
Á Suðurnesjum eru 32,2% íbúa erlendir ríkisborg-
arar. Í Reykjanesbæ voru þeir 8.369 talsins þann 1. 
desember sl. eða 34,4% íbúa. Erlendir ríkisborg-
arar eru einnig næstfjölmennastir í Reykjanesbæ 
þegar horft er til allra sveitarfélaga á landinu. Að-
eins í höfuðborginni Reykjavík búa fleiri erlendir 
ríkisborgarar og eru 23,6% íbúa. Þetta kemur fram 
í samantekt Þjóðskrár og miðast við íbúatölur frá 
1. desember 2024.

Í öðru sæti á Suðurnesjum er Grindavík með 30,3% 
íbúa. Þar eru 422 af 1.391 íbúa erlendir ríkisborgarar. 

Í Sveitarfélaginu Vogum eru 24,2% erlendir ríkis-
borgarar, 431 af 1.784 íbúum. 

Erlendir ríkisborgarar eru svo 23,5% íbúa í Suður-
nesjabæ. Þar búa 4.220 manns og af þeim eru 991 
erlendur ríkisborgari.

Í samantekt Þjóðskrár kemur fram að á Suður-
nesjum er hæsta hlutfall erlendra ríkisborgara, 32,2% 
og Vestfirðir koma næst með 23,8% íbúa með erlent 
ríkisfang. Lægsta hlutfall íbúa með erlent ríkisfang er 
á Norðurlandi eystra, 12,1%.

Þegar horft er til einstakra sveitarfélaga á lands-
vísu þá er hæsta hlutfall erlendra ríkisborgara í Mýr-
dalshreppi. Alls eru 64,9% íbúa hreppsins með erlent 
ríkisfang.

760 manns 
að störfum  
í Grindavík
Alls sóttu 760 starfsmenn 
vinnu í Grindavík miðviku-
daginn 15. janúar sl. Þeir 
eru starfsmenn hjá 34 fyrir-
tækjum og Grindavíkurbæ. 
Þetta koma m.a. fram í 
könnun vegna atvinnustarf-
semi í Grindavík en hún 
hefur aukist að undanförnu 
þó umfangið sé ekki næstum 
því það sama og var fyrir 
rýmingu í nóvember 2023. 
Þetta er meðal þess sem 
fram kemur í könnun sem 
var framkvæmd til að öðlast 
nánari skilning á umfangi 
atvinnurekstrar í bænum. 
Sjá nánar í frétt á síðu 4 í 
blaðinu.

34,4% íbúa Reykjanesbæjar 
og 30,3% íbúa Grindavíkur 
eru erlendir ríkisborgarar

Bergur VE kemur til hafnar í Grindavík.
VF/Jón Steinar Sæmundsson

NJARÐVÍKURSKÓLI Í ÞRÍVÍDD
- sjá síðu 8

Fjölmargir erlendir 
ríkisborgarar starfa á 

Keflavíkurflugvelli.
VF/pket

Þorrablót
Keflavíkur
í myndum

- sjáið myndirnar á síðu 13

Heilsugæsla HSS í Vogum opnaði fimmtudaginn 16. janúar í glæsilegu nýuppgerðu húsnæði að Iðndal 2. Klippt var á borða í tilefni tíma-
mótanna en það gerðu þær f.v. Guðrún Karítas Karlsdóttir, teymisstjóri heilsugæslunnar í Vogum, Guðrún P. Ólafsdóttir, bæjarstjóri í Vogum, 
Guðlaug Rakel Guðjónsdóttir, forstjóri HSS og Andrea Klara Hauksdóttir, deildarstjóri heilsugæslu HSS. Meira um málið á bls. 2. VF/pket.

Heilsugæsla HSS í Vogum opnaði fimmtudaginn 16. janúar í glæsi-
legu nýuppgerðu húsnæði að Iðndal 2. „Það er mikið fagnaðarefni að 
komið sé að opnun heilsugæslu og má segja að nú séum við komin 
hringinn ‏því árið 1999 hófst rekstur heilsugæslu hér í Iðndal 2 í 
Sveitarfélaginu Vogum,“ segir Guðrún P. Ólafsdóttir, bæjarstjóri.  

Guðlaug Rakel Guðjónsdóttir, 
forstjóri Heilbrigðisstofnunar 
Suðurnesja segir það vera merkileg 
tímamót hjá HSS að að opna aftur 
heilsugæslu í Vogum. „Þetta er 
liður í því að færa þjónustuna nær 
íbúum í Vogum en það er mikil-
vægt að mæta þörfum íbúa fyrir 
heilbrigðisþjónustu í nærum-
hverfi,“ sagði Guðlaug Rakel en 
hún og Guðrún klipptu á borða í 
tilefni tímamótanna. Heilsugæslu-
þjónusta hefur ekki verið í Vogum 
síðan í Covid‏. 

Sveitarfélagið Vogar og HSS 
undirrituðu samning um leigu á 
aðstöðu fyrir rekstur heilsugæslu í 
sveitarfélaginu og hefur aðstaðan 
verið innréttuð í samvinnu við 
HSS. Aðstaðan er til fyrirmyndar, 
vönduð, hlýleg og rúmgóð.  

„Fyrst og síðast snýst þetta um 
aukna heilbrigðisþjónustu fyrir 
íbúa í sveitarfélaginu sem geta nú 
á ný sótt þjónustu í heimabyggð.  

Við vonumst til að íbúar nýti vel 
þá þjónustu sem hér verður veitt,“ 
sagði bæjarstjórinn við opnunina.

Til að byrja með er boðið uppá 
viðtalstíma hjá lækni og í almennri 
hjúkrunarmóttöku, fljótlega mun 
opna móttaka í ung- og smábarna-
vernd. Í almennri hjúkrunarmót-
töku felast bólusetningar, sárameð-
ferðir, eyrnaskol, sprautumeðferðir, 

blóðþrýstingseftirlit og almenn  
hjúkrunarráðgjöf. Einnig er boðið 
uppá símaráðgjöf hjá hjúkrunar-
fræðingi á þessum dögum. Þessi 
þjónusta er í boði fyrir skjólstæð-
inga Heilbrigðisstofnunar Suður-
nesja og er sérstaklega ætluð þeim 
skjólstæðingum sem búsettir eru 
í Vogum.

Opnunartímar á heilsugæslunni 
í Vogum verða til að byrja með á 
þriðjudögum og fimmtudögum frá 
9:00-12:00 og tímapantanir eru í 
síma 422-0500.

Heilsugæsla opnar í Vogum

Samband sveitarfélaga á Suður-
nesjum og HS Orka hafa undir-
ritað samkomulag um grænan 
iðngarð á Reykjanestá. Verk-
efnið er hluti af Sóknaráætlun 
Suðurnesja og miðar að því að 
skilgreina hentuga umgjörð og 
samstarfsvettvang þeirra fram-
leiðslufyrirtækja sem nýta auð-
lindastrauma beint frá Reykja-
nesvirkjun. Í samstarf i við 
sveitarfélög og stofnanir verður 
sérstaklega horft til þess hvaða 
kröfum fyrirtækin og samfélag 
þeirra þurfa að fullnægja til að 
uppfylla skilyrði um sjálfbærni í 
samræmi við stefnu stjórnvalda.

Grænn iðngarður er iðngarður 
þar sem fyrirtæki vinna saman 
til að styðja við sjálfbærni, deila 
og fullnýta auðlindir sín á milli í 
hringrásarhagkerfi, fyrirtækjunum, 
umhverfinu og samfélaginu til 
hagsbóta. Úrgangur eins fyrir-
tækis verður hráefni annars, sem 
lágmarkar auðlindaþörf og úrgang.

„Ef eitthvað svæði á Íslandi getur 
skilgreint sig sem grænan iðngarð 
þá ætti það að vera samfélagið um-
hverfis Reykjanesvirkjun,“ segir 
Jón Ásgeirsson, framkvæmdastjóri 
stefnumótunar, framfara og Auð-
lindagarðsins hjá HS Orku. „HS 
Orka hefur byggt upp mikla þekk-
ingu og reynslu í sjálfbærnimálum 
og við hlökkum til að deila henni 
með fleirum.“

Í dag eru fyrirtækin Haustak, 
Laugafiskur og Stolt Sea Farm 
beintengd HS Orku með ýmsa 

auðlindastrauma. Fleiri fyrir-
tæki eru í farvatninu og þeirra 
stærst er Samherji fiskeldi sem 
hefur þegar hafið framkvæmdir 
við undirbúning á eldisgarði í 
næsta nágrenni við virkjunina.  
Önnur fyrirtæki eru Sæbýli og Hið 
norðlenzka Styrjufjelag sem vinna 
náið með Stolt Sea Farm. „Við 
munum leitast við að Svartsengi 
og fyrirtækin þar í grennd, þeirra 
á meðal Bláa lónið, geti einnig 
tekið þátt í þessu samstarfsverkefni 
sem græni iðngarðurinn verður 
enda eru nú þegar tengingar milli 
Reykjanestáar og Svartsengis,“ 
segir Jón.

Getur orðið leiðarvísir fyrir fleiri

Berglind Kristinsdóttir, fram-
kvæmdastjóri Sambands sveitar-
félaga á Suðurnesjum, fagnar 
undirritun samkomulagsins. „Með 
þessu móti getum við enn betur en 

áður deilt þekkingu á sviði sjálf-
bærni, safnað gögnum og gert þau 
aðgengileg. Verkefnið gerir okkur 
auk þess kleift að meta samfélags-
legan og efnahagslegan ábata nær-
samfélagsins af þessum samstarfs-
vettvangi fyrirtækjanna á Reykja-
nestá. “

Berglind er sannfærð um að 
verkefnið muni ekki einungis koma 
fyrirtækjunum til góða heldur 
muni það styrkja svæðið í heild 
sinni: „Þetta verkefni getur orðið 
að vegvísi sem hægt verður að nýta 
víðar um land enda mun græni 
iðngarðurinn byggja á raunveru-
legri og praktískri reynslu.“ Í dag 
starfar um tugur fyrirtækja innan 
Auðlindagarðs HS Orku sem nýtir 
auðlindastrauma frá Svartsengis- 
og Reykjanesvirkjunum. Starf-
semi fyrirtækjanna er fjölbreytt 
og spannar allt frá ferðaþjónustu, 
fiskeldi og snyrtivöruframleiðslu til 
þróunar rafeldsneytisframleiðslu.

Grænn iðngarður á Reykjanestá

Jón Ásgeirsson, framkvæmdastjóri hjá HS Orku og Berglind 
Kristinsdóttir, framkvæmdastjóri SSS handsala samkomulagið.

Margrét Þórarins-
d ó tt i r,  o d d v i t i 
Um b ó t a r  t e l u r 
nauðsynlegt  að 
leggja áherslu á að 
verja þau grænu 
svæði sem fyrir 
eru í Dalshverfi í 

Reykjanesbæ og tryggja að þau 
verði ekki skert umfram þörf. 
„Opin græn svæði eru dýrmæt 
bæði fyrir íbúa og umhverfið og 
mikilvægt er að allar breytingar 
séu skipulagðar í samráði við 
íbúana á svæðinu,“ segir hún í 
bókun á bæjarstjórnarfundi 7. 
janúar sl. 

Umhverfis- og skipulagsráð 
Reykjanesbæjar veitti á dögunum 
heimild til að auglýsa aðal- og 
deiliskipulagstillögu fyrir Dals-
hverfi 1. og 2. áfanga - breyting 
á deiliskipulagi. Jafnframt verði 
haldinn íbúafundur á auglýsinga-
tíma. Í bókun Umbótar á fundi 
bæjarstjórnar Reykjanesbæjar 17. 
desember 2024 segir:

„Sveitarfélagið metur það svo að 
þó að dregið sé úr umfangi opinna 
svæða á þessum reitum, muni það 

ekki rýra notagildi eða almenn 
gæði svæðisins. Umhverfis- og 
skipulagsráð er að veita heimild til 
að auglýsa tillögur að aðal- og deili-
skipulagi, og á auglýsingartíma 
verður haldinn íbúafundur til að 
tryggja samráð við íbúana.

Umbót telur þó nauðsynlegt að 
leggja áherslu á að verja þau grænu 
svæði sem fyrir eru og tryggja að 
þau verði ekki skert umfram þörf. 
Opin græn svæði eru dýrmæt 
bæði fyrir íbúa og umhverfið og 
mikilvægt er að allar breytingar séu 
skipulagðar í samráði við íbúana á 
svæðinu.

Umbót leggur til að haldin verði 
íbúakosning þar sem íbúar fá tæki-
færi að hafa áhrif á lokaákvarðanir 
varðandi skipulag svæðisins. Íbúa-
kosning stuðlar að lýðræðislegri 
ákvarðanatöku og tryggir að sjón-
armið íbúa séu virt og metin að 
verðleikum. Við í Umbót teljum 
að samráð og íbúakosning séu lyk-
ilatriði í því að ná sátt um fram-
tíðarskipulag og varðveislu grænna 
svæða, sem er nauðsynlegt fyrir 
lífsgæði og sjálfbæra þróun Reykja-
nesbæjar.“

Haldin verði íbúakosning 
vegna skipulags í Dalshverfi

 Dalshverfi í Reykjanesbæ.

Stjórnendur hjá HSS og bæjarstjóri Voga í 
nýjum húsakynnum nýrrar heilsugæslunnar.

Húsnæðið er 
rúmgott og 
hlýlegt.

Tryggjum ánægðustu 
viðskiptavinina 

Sjóvá hefur verið efst tryggingafélaga 
í Íslensku ánægjuvoginni 8 ár í röð

Íslenska ánægjuvogin mælir og verðlaunar þau fyrirtæki 

sem skara fram úr í ánægju á sínum markaði



Alls sóttu 760 starfsmenn vinnu í Grindavík miðvikudaginn 15. janúar 
sl. Þeir eru starfsmenn hjá 34 fyrirtækjum og Grindavíkurbæ. Þetta 
koma m.a. fram í könnun vegna atvinnustarfsemi í Grindavík en hún 
hefur aukist að undanförnu þó umfangið sé ekki næstum því það sama 
og var fyrir rýmingu í nóvember 2023. Þetta er meðal þess sem fram 
kemur í könnun sem var framkvæmd til að öðlast nánari skilning á 
umfangi atvinnurekstrar í bænum. Send var út könnun á fyrirtæki 
sem vitað var að væru með starfsemi í Grindavík. Í kjölfarið var hringt 
á eftir svörum til þeirra sem ekki svöruðu.

Könnunin náði aðeins til þeirra 
starfsmanna sem mæta til vinnu 
í Grindavík, en ekki þeirra sem 
vinna fyrir grindvísk fyrirtæki utan 
sveitarfélagsins. Í þessum tölum 
eru heldur ekki taldir starfsmenn 
fyrirtækja með skráð aðsetur utan 
Grindavíkur, t.d. verktakar sem 
vinna við varnargarða eða utanað-
komandi þjónusta fyrir fyrirtæki í 
sjávarútvegi.

Helmingur starfsfólks innan 
þéttbýlis

Könnunin leiddi einnig í ljós að 
nákvæmlega helmingur starfsfólks 
var að störfum innan þéttbýlis-
marka Grindavíkur. Að auki eru í 
Grindavík að störfum starfsmenn 
fyrirtækja með aðsetur annars 
staðar, þar á meðal verktakar sem 
vinna við varnargarða og þjónustu-
aðilar tengdir sjávarútvegi.

Stuðningur og endurmat í 
framtíðinni

Þrátt fyrir áskoranir hafa umsvif 
atvinnulífs í Grindavík verið að 
aukast. Stefnt er að því að endur-
taka könnunina næstu mánuði til 
að fylgjast með þróuninni.

Með áframhaldandi stuðningi 
stjórnvalda og samstöðu um að 
styðja við atvinnulífið í Grindavík 
er vonast til að starfsfólki fjölgi 
enn frekar og að atvinnulífið verði 
tilbúið þegar Grindvíkingar snúa 
aftur heim, segir á heimasíðu 
Grindavíkurbæjar.

Fólk geti mátað sig við breyttan 
veruleika

Vísir hf. er stærsta sjávarútvegs-
fyrirtækið í Grindavík og er með 
u.þ.b. 150 af þessum 250 manns 
sem starfa í sjávarútveginum. 

Fyrirtækið er komið á full afköst 
og tvö skip lönduðu á mánudaginn, 
Bergur frá Vestmannaeyjum og 
Páll Jónsson.

Pétur Pálsson 
er framkvæmda-
stjóri Vísis.

„Bergur  og 
Pál l  Jónsson 
lönduðu báðir 
f u l l f e r m i  o g 
veitir ekki af, við 
þurfum mikinn 

fisk í vinnslurnar enda höfum við 
unnið á fullum afköstum undan-
farnar vikur. Vertíðin er að komast 
á fullt og það verður líf og fjör við 
höfnina á næstunni.

Það sem vantar núna er að for-
svarsfólk Þórkötlu breyti um tón og 
reyni að gera sitt til að laða Grind-
víkinga aftur að Grindavík með 
því að hollvinasamningurinn taki 
smávægilegum breytingum með 
það markmiði að auðvelda fólki að 
máta sig við breyttan veruleika og 
geti látið á það reyna hvernig því 
líði að dvelja í heimabænum sínum 
að næturlægi. Einnig þarf að teikna 
upp framhaldið hjá fólki sem 
myndi setja stefnuna á að kaupa 
húsin sín til baka. Enn hefur ekkert 
komið fram sem breytir stefnunni 
hjá Vísi og ég ætla áfram að vera 
bjartsýnn á framtíð Grindavíkur,“ 
sagði Pétur að lokum.

760 manns starfandi í Grindavík hjá 
34 fyrirtækjum og Grindavíkurbæ

Ferðaþjónusta   7 330
Sjávarútvegur og tengd starfsemi 11 250
Eldi á fiski o.fl.   3 28
Iðnaður og þjónusta  12 126
Opinber starfsemi   1 26

Alls    34 760

Starfsmönnum var skipt niður eftir atvinnugreinum. Niðurstöðurnar 
sýna greinilega hversu fjölbreytt atvinnulífið í Grindavík er:

Atvinnugrein
Fjöldi  
fyrirtækja

Fjöldi  
starfsmanna

Páll Jónsson GK við Miðgarð í Grindavík og Bergur VF kemur til hafnar á mánudaginn. VF/ Jón Steinar Sæmundsson

Hætta með 
þriggja mánaða 

uppsagnarfresti
Bæjarráð Grindavíkur hefur 
samþykkt að hætta í sam-
starfi um Hæfingarstöðina 
og Björgina í Reykjanesbæ og 
skammtímavistun í Suður-
nesjabæ með þriggja mánaða 
uppsagnarfresti frá og með 1. 
janúar.

Málið var aftur til dagskrár á 
fundi ráðsins í síðustu viku þar 
sem afstaða samstarfssveitar-
félaga til úrsagnar Grinda-
víkurbæjar kynnt, m.a. um 
uppsagnarfrest.

Telja rétt að 
Grindavík fari úr 
samstarfinu um 

næstu áramót
Úrsögn Grindavíkurbæjar úr 
samningi um rekstur sam-
eiginlegra þjónustuúrræða 
í þágu fatlaðs fólks á Suður-
nesjum fór inn á borð bæjar-
ráðs Sveitarfélagsins Voga á 
dögunum. Þar var lögð fram 
til kynningar tilkynning um 
úrsögn Grindavíkurbæjar úr 
samstarfi um rekstur þjón-
ustuúrræða í þágu fatlaðs 
fólks á Suðurnesjum og svar 
Reykjanesbæjar.

Bæjarráð Voga telur rétt í 
afgreiðslu sinni að uppsagnar-
frestur samningsins miðist 
við 1. janúar sl. en að Grinda-
víkurbær fari út úr samstarfinu 
þann 1. janúar 2026.

80 ára afmælis-
tónleikar Rúnna Júl 
haldnir í Bergi
Rúnar Júlíusson, Herra 
Rokk, hefði orðið 80 ára 
þann 13. apríl 2025. Af því 
tilefni munu synir hans 
heiðra minningu Rúnars 
Júlíussonar með tónleikum 
í Bergi á afmælisdaginn, 13. 
apríl kl. 20:00.

Í kynningu á viðburðinum 
segir að þar verði ógleymanleg 
kvöldstund þar sem ferill rokk-
skáldsins verður rakinn með 
tónlist og fleygum sögum af 
Rúnari og samferðarmönnum 
hans. Ekkert verður dregið 
undan í frásögnum og flutningi 
þar sem hinar ýmsu hliðar eins 
mesta töffara íslenskrar rokk-
sögu verða kynntar á einlægan 
og hreinskiptinn hátt.

Einvala lið hljóðfæraleikara 
munu verða bræðrunum, 
Baldri og Júlíusi, til stuðnings 
á þessum tónleikum sem munu 
örugglega ekki klikka.

Miðasala er hafin á tix.is

„Undanfarin ár hefur Sjálfstæðisflokkurinn lagt ríka áherslu á að 
minnka fjölda umsækjenda um alþjóðlega vernd sem Reykjanesbær 
tekur á móti og veitir þjónustu. Á árinu 2024, með dyggum stuðn-
ingi dómsmálaráðherra Sjálfstæðisflokksins, tókst loks að koma 
böndum á og dreifa móttöku umsækjenda betur og á fleiri sveitar-
félög. Til að mynda var húsnæði JL hússins í vesturbæ Reykja-
víkur tekið í notkun og hýsir allt að 400 manns, sem léttir vonandi 
nokkuð á stöðunni í Reykjanesbæ,“ segir í bókun bæjarfulltrúa 
Sjálfstæðisflokksins í Reykjanesbæ við fundargerð velferðarráðs 
bæjarins frá 12. desember sl. 

Þar var til umræðu samningur 
um þjónustu við umsækjendur 
um alþjóðlega vernd og samn-
ingur um samræmda móttöku 
flóttafólks.

„Samningsdrögin og viðaukar 
sem teknir voru fyrir í velferðar-
ráði þann 12. desember sl., fela í 
sér talsverða óvissu sem felst ekki 
síst í því hver stefna nýrrar ríkis-
stjórnar í málefnum útlendinga 

verði. Við höfum því miður upp-
lifað að fjöldatölur í samningum 
hafa engan veginn staðist hingað 
til og því full ástæða til að stíga 
varlega til jarðar við endurnýjun 
þeirra,“ segir í bókuninni.

Þá segir: „Í samningi við félags- 
og vinnumarkaðsráðuneytið, um 
samræmda móttöku flóttafólks, 
sem nú stendur til að framlengja, 
sést að fallið hefur verið frá fyrri 

áherslum, að fækka þeim sem 
Reykjanesbær veitir þjónustu skv. 
samningnum niður í 100, og gerir 
samningurinn ráð fyrir að Reykja-
nesbær veiti allt að 250 einstakl-
ingum þjónustu í senn og hvergi 
er minnst á sameiginlegt markmið 
að fækka þeim.

Greiðslur ríkisins með þeim 
einstaklingum sem fá þjónustu í 
lengri tíma en eitt ár, eða allt að 3 
ár, lækka verulega eftir fyrsta árið. 
Það er ljóst að sá hópur þjónustu-
þega, sem enn þarf á þjónustunni 
að halda að fyrsta ári loknu, hefur 
þyngri og fjölþættari þjónustu-
þarfir en aðrir. Það kallar því á 
hærra þjónustustig fyrir hvern 
einstakling á árum 2-3, sem hlýtur 
að kalla á hærri greiðslur en ekki 
lægri eins og samningurinn gerir 
ráð fyrir.

Í ljósi þess að óvissa ríkir um 
hvernig skipan og hver stefna 
nýrrar ríkisstjórnar verður í út-
lendingamálum, teljum við rétt 
að samþykkja ekki endurnýjun og 
viðauka við samninga við Vinnu-
málastofnun um umsækjendur 
um alþjóðlega vernd annars vegar 
og við félags- og vinnumarkaðs-
ráðuneytið um samræmda mót-
töku flóttafólks hins vegar á 
meðan sú staða er uppi.

Við teljum einfaldlega ekki 
ábyrgt að skuldbinda Reykja-
nesbæ með þessum hætti á meðan 
ekki er ljóst hvernig málum verður 
háttað.“

Bæjarfulltrúar Sjálfstæðisflokks 
í Reykjanesbæ sem rita undir bók-
unina eru Helga Jóhanna Odds-
dóttir, Guðbergur Reynisson og 
Alexander Ragnarsson.

Segja fallið frá fyrri áherslum um að fækka 
þeim sem Reykjanesbær veitir þjónustu

ORÐALEIT Finndu tuttugu vel falin orð

Gangi þér vel!

Þú finnur allt það nýjasta í  

sjónvarpi frá Suðurnesjum á vf.is

Lumar þú á ábendingu um áhugavert  
efni í Suðurnesjamagasín?
Sendu okkur línu á vf@vf.is

Vertíðin að hefjast
Það er komið ansi langt fram í 
janúar núna og veiðin er byrjuð 
að aukast, sérstaklega hjá drag-
nótabátunum. Veiðin hjá þeim 
var mjög léleg fyrstu daganna í 
janúar en síðustu daga hefur hún 
aukist töluvert. Sigurfari GK er 
kominn með um 59 tonna afla í 
tíu róðrum og mest um 18 tonn í 
róðri. Benni Sæm GK er með 42 
tonn í tíu róðrum, mest 14 tonn. 
Aðalbjörg RE um 20 tonn í fimm 
róðrum en Siggi Bjarna GK að-
eins með 10 tonn í fimm róðrum.

Aðalbjörg RE og útgerð þess 
skips er elsta útgerðarfyrirtæki í 
Reykjavík en saga þess spannar 93 
ár aftur í tímann. Eldri Aðalbjörg 
RE var lengi vel úti á Árbæjar-
safni en hefur verið geymd inni í 
skemmu í Korngörðum í Reykjavík 
og ástandið á  þeim báti er mjög 
slæmt. Núverandi Aðalbjörg RE 
er stálbátur sem var smíðaður á 
Seyðisfirði árið 1987 og er þetta sá 
bátur í dag sem á sér lengsta sögu 
dragnótabáta við veiðar í Faxafló-
anum eða í Bugtinni. Aðalbjörg 
RE hefur að mestu verið gerð út 
frá Reykjavík en síðustu tæplega 
tíu ár eða svo hefur báturinn verið 
gerður mjög mikið út frá Sand-
gerði. Eftir þessa löngu útgerðar-
sögu var báturinn seldur til Fisk-
kaupa ehf. í Reykjavík en þeir gera 
út grálúðunetabátinn Kristrúnu 
RE og línubátinn Jón Ásbjörnsson 
RE. Þó svo að búið sé að selja Aðal-
björgu RE þá verður útgerð bátsins 
haldið áfram, enda er báturinn 
mjög góður því vel hefur verið 
hugsað um hann þau 38 ár sem að 
báturinn hefur verið í eigu útgerðar 
Aðalbjargar RE. Núna eru í áhöfn 
Aðalbjargar RE nokkrir þrælvanir 
dragnótamenn sem voru lengi á 
Njáli RE sem var líka mikið gerður 
út frá Sandgerði.

Veðráttan er búin að vera frekar 
erfið síðan síðasti pistill var skrif-
aður en veiðin hjá línubátunum 
er að aukast og má segja að mok-
veiðin sé byrjuð.

Ef við lítum á bátanna þá er 
Fjölnir GK kominn með 119,3 tonn 
í tólf róðrum og mest 17,3 tonn. 
Margrét GK rétt á eftir með 115,5 
tonn í tólf og mest 13,3 tonn og Óli 
á Stað GK þar líka ekki langt frá 
með 113,6 tonn í þrettán róðrum 
og mest 14 tonn, allir að landa í 
Sandgerði.

Vésteinn GK er með 30 tonn í 
þremur róðrum en hann kom fyrst 
til Grindavíkur og landaði þar 8,2 
tonnum, restin er í Sandgerði. Vé-
steinn GK er eigu Einhamars ehf 
í Grindavík og annar bátur frá 
Einhamri er líka kominn suður 
og er það Gísli Súrsson GK, hefur 
hann landað 26 tonnum í tveimur 
róðrum í Grindavík.

Hópsnes GK er með 66 tonn í 9 
róðrum og mest 9,6 tonn. Geirfugl 
GK 48 tonn í sjö og mest 13 tonn, 
Hulda GK með 30 tonn í sex og 
mest 8.7 tonn, allir í Sandgerði.

Það eru ennþá tveir bátar úti á 
landi, Katrín GK er á Skagaströnd 
og hefur landað þar 10 tonnum 
í tveimur róðrum og Auður Vé-
steins SU er á Stöðvarfirði og 
hefur landað þar 86 tonnum í sex 
róðrum.

Enginn almennilegur kraftur 
er kominn í veiðar hjá netabát-
unum en tveir stórir netabátar 
eru á veiðum, Erling KE sem er 
kominn með 53 tonn í átta róðrum 
og Friðrik Sigurðsson ÁR sem er 
kominn með um 8 tonn í fimm 
róðrum. Báðir bátarnir hafa verið 
með netin sín út frá Stafnesi en at-
hygli vekur að á meðan að Erling 
KE siglir í um 40 mín til Sand-
gerðis, siglir Friðrik Sigurðsson ÁR 
í um tvo og hálfan tíma fyrir Garð-
skaga og til Njarðvíkur þar sem 
hann landar. Báturinn er að veiða 
fyrir Hólmgrím og hann lætur 
bátanna alltaf landa í Njarðvík.

AFLAFRÉTTIR

Gísli Reynisson

gisli@aflafrettir.is

Fjármagnið haldist 
í Eignarhaldsfélagi 

Suðurnesja

Bæjarráð Sveitarfélagsins Voga 
styður það heils hugar að róið 
sé að því öllum árum að tryggja 
að fjármagnið sem er í Eignar-
haldsfélagi Suðurnesja, haldist 
þar og sé nýtt til eflingu ný-
sköpunar og atvinnuþróunar á 
Suðurnesjum.

Þetta kemur fram í afgreiðslu 
á beiðni frá Reykjanesbæ um af-
stöðu sveitarfélagsins til kaupa 
á stærri hlut í Eignarhaldsfélagi 
Suðurnesja.

Mikilvægt að halda vel 
um sögu Grindavíkur

Samfélagsnefnd Grindavíkur-
bæjar telur mikilvægt að halda 
vel utan um sögu Grindavíkur 
með áherslu á undanfarin ár. 
Á fundi nefndarinnar, sem 
haldinn var 12. desember, var 
rætt um söfnun heimilda um 
sögu Grindavíkur. Sviðsstjóra 
var falið að vinna málið áfram. 

„Okkar hlutverk að tryggja sem 
bestar samgöngur fyrir íbúa og 
fyrirtæki í Reykjanesbæ“
„Það er okkar hlutverk sem kjörinna fulltrúa að tryggja sem bestar 
samgöngur fyrir íbúa og fyrirtæki í Reykjanesbæ. Atvinnusvæði okkar 
nær frá Reykjanesi yfir í Helguvík með nokkrum áherslusvæðum 
þar á milli. Það er því gríðarlega mikilvægt að við tryggjum að ekki 
verði lokað á vegtengingar sem nú þegar eru til staðar til að hamla 
ekki frekari atvinnuuppbyggingu og greiðum samgöngum til og frá 
Reykjanesbæ.

Greiðar og góðar samgöngur 
eru ein af megin forsendum þess 
að atvinnulíf dafni og að umferðar-
öryggi sé tryggt. Krafa Reykjanes-
bæjar þarf því að vera skýr. Það er á 
ábyrgð bæjarstjórnar að leggja þær 
línur svo tryggja megi hagsmuni 
Reykjanesbæjar til framtíðar,“ segja 
bæjarfulltrúar Sjálfstæðisflokks í 
Reykjanesbæ, þau Helga Jóhanna 
Oddsdóttir, Guðbergur Reynisson 
og Alexander Ragnarsson, í bókun 
við fundargerð atvinnu- og hafn-
arráðs Reykjanesbæjar frá 12. 
desember.

Í þeirri fundargerð var til um-
fjöllunar „Samráðsnefnd um þróun 
hafnarsvæða“. Hjörtur M. Guð-

bjartsson og Sigurður Guðjónsson 
fóru yfir það sem fram kom á fundi 
sem þeir sátu sem fulltrúar í sam-
ráðsnefnd um þróun hafnarsvæða 
með umhverfis- og skipulagsráði, 
þar sem farið var yfir vegtengingar 
við Njarðvíkurhöfn og tengingu 
athafnasvæðisins þar við Reykja-
nesbraut.

Afstaða atvinnu- og hafnarráðs 
er skýr varðandi það að allar nú-
verandi vegtengingar við Reykja-
nesbrautina inn í Reykjanesbæ 
verði áfram til staðar til að standa 
vörð um þarfir bæði hafna og at-
vinnulífs. Mikilvægt er að afstaða 
Reykjanesbæjar sé skýr í þessu 
máli.

Þetta eru þær Alma Rún og Ragna 
sem perluðu myndir og seldu. 

Þær gáfu Rauða krossinum 
á Suðurnesjum ágóðann.

Hermann Valsson, fyrrum nem-
andi í Njarðvíkurskóla, réðst í 
það viðamikla verkefni síðasta 
haust að taka myndir af skól-
anum í þrívídd og með því móti 
mun fólk geta gengið um ganga 
skólans með aðstoð tækninnar. 
Þannig fá til dæmis verðandi 
nemendur tækifæri til þess að 
skoða og kynnast skólanum áður 
en þeir stíga fæti inn í hann.

Ný tækni býður upp á stafrænt 
aðgengi

Þrívíddarskönnunin var mikið verk 
og það tók Hermann langan tíma 
að fara um alla ganga og stofur 
Njarðvíkurskóla ásamt öðrum 
byggingum sem tilheyra skólanum, 
svo sem Ösp, Brekku, Björk og 
Ljónagryfjuna.

Hermann segir að með þessu 
verki voni hann að það verði ekki 
einungis börn og foreldrar sem 
geti nýtt sér þetta heldur geti allt 
samfélagið farið um skólann og 
fengið innsýn í hvernig Njarð-
víkurskóli lítur út og séð eitthvað 
af því fjölbreytta skólastarfi sem 
fer þar fram. Þrívíddarmódelið af 
skólanum mun vera aðgengilegt á 
heimasíðu Njarðvíkurskóla.

„Með þessari tækni getum við 
boðið nýjum nemum og aðstand-
endum þeirra að koma í stafræna 
heimsókn til að kynnast skólanum 
áður en þeir hefja námið sitt,“ segir 
Hermann en áður en börnin koma 
til námsins geta þau „gengið“ um 
skólann með hjálp síma, lesbrettis 
eða tölvu með foreldrum sínum 
eða öðrum aðstandendum. Þannig 
geta þau kynnst skólanum, byggt 
upp traust og þekkingu á honum 
og minnkað kvíðann fyrir því hvað 
sé framundan þegar fyrstu skrefin 
verða stigin þar í raunheimi. 

„Sama á við um nýtt starfsfólk 
Njarðvíkurskóla og þá sem þurfa 
að sinna viðhaldi, hönnun og öðru 
sem lýtur að skólanum út frá sjón-
arhorni Reykjanesbæjar. Einnig 
má nefna útsvarsgreiðendur til að 
þeir geti komið í heimsókn til að 
skoða í hvað útsvar þeirra er að 
fara, marga aðra og mörg önnur 
verkefni má nefna en látum þetta 
duga.“

Þessi nýja tækni hefur verið 
notuð hérlendis við myndatökur 
fyrir fasteignasölur en þetta er 
í fyrsta skipti sem grunnskóli 
er skannaður í heild sinni. Her-
mann bendir á að skólakerfið hafi 
gengið í gegnum stöðuga þróun og 
breytingar í gegnum tíðina. „Núna 
er það að gerast á hraða sem við 
höfum ekki upplifað áður. Við 
þurfum aðeins að horfa til stöð-
unnar þegar Njarðvíkurskóli var 

stofnaður í kjallara að Bjargi í Ytri-
Njarðvík árið 1942 og til dagsins 
í dag,“ sagði Hermann en hér að 
neðan má sjá tengla á önnur verk-
efni sem hann hefur unnið með 
þessari tækni (aðgengilegt í raf-
rænni útgáfu Víkurfrétta).

Vann verkið til minningar um hjónin 
að Bjargi í Ytri-Njarðvík

Skönnunarverk þetta vann Her-
mann og hefur gefið til Njarðvíkur-
skóla til minningar um móðurafa 
sinn og -ömmu, hjónin Karvel 
Ögmundsson, útgerðarmann, og 
Önnu Margréti Olgeirsdóttur, sem 
bjuggu að Bjargi í Ytri-Njarðvík en 
þar hóf skólinn starfsemi sína árið 
1942.

Karvel og Anna Margrét, ásamt 
hluta systkina sinna, fluttust til 
Njarðvíkur að hausti árið 1933 
með fjögur barna sinna. Allt var 
þetta harðduglegt fólk frá Snæ-
fellsnesi sem tók verulegan þátt 
í uppbyggingu Njarðvíkur með 
heimamönnum. Yngsta barnið var 
einungis sjö vikna gamalt en það 
var Ester Karvelsdóttir, kennari, 
sem átti eftir að helga Njarðvíkur-
skólanum starfskrafta sína síðar 
meir.

Njarðvíkurskóli í þrívíddNjarðvíkurskóli í þrívídd

Í rafrænni útgáfu Víkurfrétta má sjá:
Hér má sjá Njarðvíkurskólann í þrívídd.  
Hér má sjá Ösp í þrívídd.  

Önnur verk:
Hér má sjá Dómkirkjuna í þrívídd. 
Hér má sjá MR, Menntaskólann í Reykjavík. 
Hér má sjá MA, Menntaskólann á Akureyri. 
Hér má sjá Dimmuborgir í Mývatnssveit. 
Hér má sjá útskriftasýningu BA nema við Listaháskóla Íslands vorið 2024.
Hér má sjá Leikskólinn Sunnuás í Reykjavík sem unnið var fyrir TerraEiningar. 
Hér má sjá skála Ferðafélags Íslands í Landmannalaugum sem var unnið fyrir F.Í.

Jóhann Páll Kristbjörnsson
johann@vf.is

Skönnunarverk Skönnunarverk 
Hermanns sýnir Hermanns sýnir 

skólann og skólann og 
meðfylgjandi meðfylgjandi 

byggingar að innan.byggingar að innan.

Suðurnesjalína 2
Eykur a�endingaröryggi raforku á Suðurnesjum og 

flutningsgetu raforkukerfisins milli höfuðborgarsvæðisins 

og Suðurnesja.

Framtíðin er ljós

Öruggt samband 
á Suðurnesjum



Starfsfólk tónlistarskólans hvetur bæjarstjórn til að endurskoða 
flutning bókasafnsins í Hljómahöll og tónlistarskólann

	n Frá kennurum og starfsfólki Tónlistarskóla Reykjanesbæjar.

Einu sinni

Ef Reykjanesbær hefur verið 
þekktur fyrir eitthvað, þá er það 
tónlist. Í áratugi hefur bærinn 
gefið af sér stórkostlega tónlist og 
tónlistarfólk í öllum geirum. Það 
kom því ekkert á óvart að þegar 
hugmyndin um að opna Rokksafn, 
yrði það innan bæjarmarka Reykja-
nesbæjar. Og ekki bara Rokksafn 
fyrir tónlistararfleið Reykjanes-
bæjar, heldur Rokksafn Íslands. 
Þar tókst einstaklega vel til og er 
íslenskri tónlist í nútíð og þátíð 
gerð góð skil á veggjum og borðum. 
Safnið var líka eitt fyrsta gagnvirka 
safn landsins þar sem hægt var að 
spila og grufla í tónlistinni sjálfri 
með þar til gerðum græjum, þar 
var hljóðeinangraður klefi sem 
hægt var að grípa í trommukjuða 
og rafmagnsgítar. En safnið hafði 
auk þess marga sögufræga muni úr 
tónlistarsögunni, kjól sem Ellý Vil-
hjálms klæddist, gítarsafn Björg-
vins Halldórssonar og ennþá lifir í 
minningunni fyrsta þema-sýningin 
sem var sett upp: ferill, búningar 
og dress Páls Óskars. Við söknum 
þess ennþá að sjá ekki endurkast af 
pallíettum og glimmer jakkafötum 
leika um loftin. En Rokksafnið var 
ekki bara safn, þar er innangengt 
í hinn fræga hljómleikasal, Stapa, 
og nýtist safnið sem inngangur 
og fordyri þegar haldnir eru tón-
leikar. Þar eru auk þess haldnar 
ráðstefnur, fundir, stórar og litlar 
veislur, og um nokkurra ára skeið 
hefur Reykjanesbær með allt sitt 
flotta starfsfólk haldið þar gríðar-
lega vel heppnaðar og fjölmennar 
árshátíðir.

En Rokksafn Íslands og hljóm-
leikasalurinn Stapi, er ekki það 
eina í húsinu, hinn helmingur 
hússins hýsir Tónlistarskóla 
Reykjanesbæjar. Skólinn fékk þetta 
nýja húsnæði í ársbyrjun 2014 og 
er einn af örfáum Tónlistarskólum 
á Íslandi, ef ekki Evrópu, sem er 
hannaður með tónlistarkennslu 
eingöngu í huga. Sérlega mikið 
var lagt í undirbúning og hönnun 
hússins, allt var úthugsað og reynt 
að mæta þörfum tónlistarkenn-
arans í hvarvetna. Enda tókst 
stórkostlega vel til, hægt er að 
fullyrða að allir tónlistarkennarar 
sem ganga inn í húsið í fyrsta skipti 
gapa af aðdáun og kannski örlítilli 
öfund. Hljóðeinangrun er meiri og 
fullkomnari en gengur og gerist, 
(slagverksstofan sérstaklega), stærð 
kennslustofanna er hugsuð út frá 
að þar inni komist píanó, stærri 
stofur fyrir samspil og hópkennslu, 
auk þess að við höfum aðgang 
ásamt Rokksafninu að frábærum 
tónleikasal. Sem dæmi má nefna að 
leikandi má hafa einleikstónleika á 
klassískan gítar í tónleikasalnum 
Bergi á meðan A-lúðrasveitin hefur 
æfingu í samliggjandi stofu. Það 
er sú lúðrasveit sem telur yngstu 
og aflmestu nemendurna. Og auð-
vitað snýst þetta allt um nemendur 
okkar, en í Tónlistarskóla Reykja-
nesbæjar eru 860 nemendur á 
öllum aldri, þar af eru 450 í for-
skólanum. Við eigum marga efni-
lega nemendur, fyrrverandi og nú-
verandi sem eru að hasla sér völl 
á tónlistarsviðinu, í öllum geirum 
tónlistar. Við erum ákaflega stolt 
og ánægð með skólann okkar og 
nemendurna. Við stóðum í þeirri 
trú að bæjaryfirvöld væru það líka.

Um þessar mundir

Tónlistarkennarar við Tónlistar-
skóla Reykjanesbæjar voru varla 
búin að taka niður 10 ára afmælis-
blöðrurnar og skreytingar (eftir 
heila helgi af tónleikum, þar sem 
var fullt hús af fólki) þegar við 
heyrum, eins og þrumu úr heið-
skýru lofti, að ákvörðun hefði 
verið tekin af bæjarstjórn að Bóka-
safn Reykjanesbæjar skuli flutt í 
Hljómahöll og þar með inn í Tón-
listarskólann. Sögusagnir um málið 
höfðu heyrst, en enginn trúði að 
þær væru sannar, svo ævintýralegar 
voru þær. Það var svo á kennara-
fundi í lok maí 2024 sem haldinn 
var í flotta tónleikasalnum okkar, 
Bergi, að verkefnastjóri þessa verk-
efnis og þrír bæjarfulltrúar meiri-
hluta bæjarstjórnar (þar af bæði 
forseti bæjarstjórnar og formaður 
bæjarráðs) og tjáðu okkur þurrlega 
frá þeirri ákvörðun að nú skyldi 
Bókasafn Reykjanesbæjar koma í 
Rokksafnið og ekki nóg með það, 
heldur þyrfti Tónlistarskólinn 
að gefa eftir verulegan hluta af 
sínu húsnæði. Það var skólastjóri 
skólans sem hafði krafist þess að 
rætt yrði við starfsfólk skólans áður 
en starfsárinu lyki og bauð þessum 
aðilum á kennarafundinn undir 
liðnum “Flutningur Bókasafns 
í Hljómahöll -verkefnið kynnt”, 
enda höfðu hvorki bæjaryfirvöld 
né aðili frá Mannauðsdeild Reykja-
nesbæjar svo mikið sem forvitnast 
um líðan starfsfólks skólans sem 
telur 45 manns. Þess skal getið að 
í upphafi var krafist þagnarheiti af 
skólastjóra Tónlistarskólans varð-
andi flutning Bókasafnsins, gagn-
vart starfsfólki skólans.

Þau rými sem Tónlistarskólinn 
missir:
•	 Heila kennslustofu – kenn-

arinn sem þar kennir hefur 
enn ekki fengið staðfest hvar 
sú kennsla á nú að fara fram, 
né heldur hvar öll kennslu-
gögn þar inni verða geymd.

•	 Tvær stofur sem ætlaðar eru 
sem æfingastofur nemenda 
(okkar besta fólk) og gríðar-
lega umsetnar alla daga.

•	 Nótnabókasafn skólans, 
svakalegt magn af nótum, 
tónlistarbókum og kennslu-
gögnum fyrir öll þau hljóð-
færi sem kennt er á við 
skólann. Þar er hljómplötu-
safn skólans og geisladiskar.

•	 Vinnustofa hljómsveitar-
stjóra, en þar er einnig feiki-
lega víðfemt safn af nótum 
sem notuð eru af fjölmörgu 
hljómsveitum skólans, þar 
missa líka hljómsveitar-
stjórar aðstöðu sína við að 
raða og skipuleggjar nótur 
fyrir sveitir sínar.

•	 Ekki er ennþá komið í ljós 
hvernig málum varðandi 
almenna vinnustofu kennara 
verður háttað, en í því rými 
sinnum við ljósritun, út-
prentun og allri tölvuvinnu. 
Sé þetta endanlega niður-
staðan, missa tónlistarkenn-
arar öll vinnurými sín í 
skólanum.

Einnig var talað um, en ekki út-
skýrt nógu vel, að Tónlistarskólinn 
og Bókasafnið myndu þurfa að 
samnýta rými. Þar er meðal annars 
verið að vísa í (grunar okkur) Tón-
leikasalinn Berg, sem nú þegar er 
ákaflega mikið notaður og með 
góðu samstarfi Tónlistarskólans og 
Rokksafnsins. Erfitt er að sjá fyrir 

sér þriðja aðila koma þar að með 
fleiri verkefni. 

Við vorum vægast sagt slegin 
eftir þennan fund, okkur óraði 
ekki fyrir því að þessi orðrómur 
væri sannur, en að sögn þarf Bóka-
safn Reykjanesbæjar 2000 fm 
fyrir starfsemi sína, en plássið sem 
Bókasafnið fær í Hljómahöll eru 
tæpir 1300. Það þarf ekki mikinn 
stærðfræðisnilling til að sjá að út-
reikningarnir eru áhugaverðir. 
Fundurinn var haldinn í trúnaði 
og því getum við ekki gefið upp þá 
tölu sem okkur var sagt að fram-
kvæmdin myndi kosta. En útreikn-
ingarnir eru með svipuðu formi og 
fermetra útreikningurinn. Einnig 
sárnaði okkur mjög að ákvörðun 
skyldi tekin með þessum hætti, að 
einhverju leiti í skjóli myrkurs rétt 
fyrir sumarbyrjun og skólaslit, og 
engin umræða tekin, hvorki við 
okkur né starfsmenn Rokksafnsins. 
Ummælum okkar á fundinum, 
áhyggjum og spurningum var fá-
lega tekið og fannst sumum tón-
listarkennurum jafnvel gæta pirr-
ings í okkar garð.

Eins og virðist menning til hjá 
bæjarstjórn, heyrðist ekkert í 
marga mánuði eftir þennan fund. 
Einhver heyrði einhversstaðar að 
framkvæmdir myndu byrja í janúar 
2025. Enginn formlegur póstur, 
ekkert opinbert bréf. Skólaárið 
2024-25 byrjaði í algjörri óvissu 
um framhaldið, kennarar reyndu 
að láta sem ekkert væri og héldu 
sínu striki. Ennþá heyrðist ekkert 
frá bæjaryfirvöldum þar til hópur 
framkvæmda-aðila kom í lok 
nóvember til að meta stöðuna og 
var steinhissa að við værum ekki 
búin að tæma þessi stóru rými 
sem minnst er á hér að ofan. Þetta 
skyldi gerast strax.

Svo að í miðri jóla-tónleika 
ösinni, sáu kennarar tónlistar-
skólans um að tæma bókasafnið, 
vinnustofu hljómsveitarstjóra og 
vinnustofuna. Nótna-bókasafninu 
hefur verið (bókstaflega) troðið inn 
í kennslustofur hvers hljóðfæris og 
eyðilagt þar með loft- og hljóðgæði, 
stóra hljómsveitanótnasafninu var 
trillað fram á gang og skapar þar 
mikla eldhættu, auk þess að gera 
skólann allan draslaralegan og erf-
iðan umgengis. Húsið er svo sann-
arlega ekki hannað með það í huga 
að hafa 17 hillumetra á göngum. 
Það er vert að rifja upp að þegar 
skólinn var opnaður voru ummæli 
arkítekts hússins á þá leið að öll 
uppröðun innanstokksmuna yrði 
vera í samráði við hann, kennarar 
höfðu m.a. ekki leyfi til að hengja 
myndir að eigin vali í kennslu-
stofum sínum. Þau ummæli virðast 
gleymd nú. Einnig verður forvitni-
legt að sjá hvernig loftræsting og 
hitajöfnun hússins tekur á þessu 

breytta umhverfi. Eld- og bruna-
hætta er stórt áhyggjuefni.

Næst á dagskrá

Tónlistarkennarar eru vanir að 
hugsa út fyrir boxið, vera svolítið 
víðsýnir, enda er starf okkar þannig 
að á 30 mínútna fresti fáum við 
inní stofu til okkar nýtt viðfangs-
efni sem er ólíkt öllum öðrum við-
fangsefnum. Á 30 mínútna fresti 
þurfum við að hugsa um eitthvað 
nýtt, eitthvað öðruvísi, eitthvað 
sem hentar best í stöðunni. Eitt-
hvað sem hentaði ekki í gær, en 
gæti hentað í dag. Á fundinum 
góða í Bergi var okkur sagt og það 
ítrekað að fjölmargir aðrir kostir 
hefðu verið kannaðir, þeir metnir 
í bak og fyrir, en þessi fyrirætlun 
væri einfaldlega sú besta fyrir alla.

Nema Tónlistarskólann og Rokk-
safnið.

Þannig að okkur þætti vænt um 
að sjá kostnaðar-áætlanir, sund-
urliðaðar og með útskýringum, í 
samanburði við þessa sem nú á að 
ráðast í varðandi eftirfarandi hús-
næði:
•	 Myllubakkaskóli hefur eins 

og íbúar Reykjanesbæjar vita 
verið í mikilli yfirhalningu 
vegna myglu sem þar fannst. 
Var athugað að byggja þar 
viðbyggingu sem myndi 
rúma bæði skólabókasafn og 
almennings bókasafn?

•	 Holtaskóli hefur einnig verið 
í mikilli endurnýjun vegna 
myglu og þar hefði eflaust 
líka verið hægt að bæta við 
fermetrum til að stækka við 
og hýsa bóksafn eða hluta 
þess.

•	 Var athugað að hafa almenn-
ingsbóksafn í báðum þessum 
skólum og auk Stapaskóla 
að finna þar nógu marga 
fermetra? Færa þar með 
bækur safnsins nær fólkinu í 
bænum?

•	 Stendur til að selja Íþrótta-
akademíuna og byggja í 
staðinn hús fyrir Fimleika-
deild Keflavíkur? Var at-

hugað hvort hagkvæmt væri 
að gera það og færa bóka-
safninu þangað?

•	 Hefur kostnaðurinn verið 
kannaður við að endur-
hanna flugskýli við Ásbrú 
sem menningarmiðstöð, eins 
og tíðkast víða í Evrópu? Fá 
jafnvel erlenda fjárfesta og 
sprotafyrirtæki til að taka 
þátt í stóru verkefni sem 
myndi nýtast fleirum?

•	 Var athugað hver kostnað-
urinn yrði við að skipta bæj-
arskrifstofum upp í smærri 
einingar eftir sviðum og 
flytja á minni mismunandi 
staði í bænum? Losa þar með 
efri hæð ráðhúss og leyfa bók-
safninu að stækka í þá átt?

Við í Tónlistarskólanum vitum 
að tónlistarnám er ekki lögbundið 
nám og að fasteignir Reykjanes-
bæjar eru ekki í okkar eigu. Við 
vitum að bókasafnið var fyrir löngu 
búið að sprengja utan af sér hús-
næðið og þurfti að komast á nýjan 
stað. Við vitum að Rokksafnið var 
ekki vinsælasta safn Evrópu sem 
malaði gull vegna aðsóknar. Við 
vitum að bókasöfn eru mjög mik-
ilvæg og það er oft hægt að sam-
nýta stofnanir. Það er enginn lygi 
eða ýkjur að við elskum bókasafnið 
og við elskum bækur, við elskum 
líka allt samstarf og höfum átt 
mikið og gott samstarf við bóka-
safnið í gegnum árin. En það er 
ekki hægt að troða 10 ára barni í 
föt af 8 mánaða. Hvorugt nýtist, 
hvorugu líður vel og bæði líta illa 
út í augum almennings.

Til hvers að sérhanna stóra og 
flotta byggingu með sértæka starf-
semi í huga, en nota svo húsnæðið 
í eitthvað allt annað nokkrum 
árum síðar? Eru bæjarbúar sáttir 
við að svona sé farið með fjármuni 
bæjarins?

Við grátbiðjum bæjarstjórn 
Reykjanesbæjar um að endurskoða 
ákvörðun sína um að flytja Bóka-
safn Reykjanesbæjar í Rokksafnið 
og Tónlistarskólann.

Frá kennslu í Tónlistarskóla Reykjanesbæjar árið 2014. Mynd úr safni Víkurfrétta.Frá kennslu í Tónlistarskóla Reykjanesbæjar árið 2014. Mynd úr safni Víkurfrétta.

Úr húsnæði Tónlistarskóla Reykjanesbæjar. Mynd úr safni Víkurfrétta.Úr húsnæði Tónlistarskóla Reykjanesbæjar. Mynd úr safni Víkurfrétta.

Sérfræðingur í fjármálum í innkaupadeild
Við bjóðum fjölbreytt og spennandi störf fyrir hæfileikaríkt og áhugasamt fólk á 
einum stærsta vinnustað á Íslandi.

Fjármálateymi innkaupadeildar sem tilheyrir viðhaldssviði Icelandair í Keflavík ber ábyrgð á 
umsýslu reikninga sem falla til vegna flugvélaviðhalds innan fyrirtækisins. Á sviðinu starfa öflugir 
og nákvæmir séfræðingar við úrvinnslu reikninga og reikningagerð.

Viðkomandi starfsmaður mun bera ábyrgð á yfirferð og samþykkt reikninga, taka þátt í 
mánaðarlegu uppgjöri ásamt því að sinna tilfallandi verkefnum í samstarfi við annað starfsfólk 
teymisins.

Ábyrgðarsvið fjármálateymis eru meðal 
annars
•	 Skráning og samþykkt reikninga
•	 Ábyrgð á fyrirframgreiðslum til birgja
•	 Mánaðarlegt uppgjör deildarinnar
•	 Gerð reikninga til viðskiptavina
•	 Ábyrgð á verkferlum við reikningagerð
•	 Yfirferð á mánaðarlegum skýrslum tengdum 

uppgjöri

Hæfni og menntun
•	 Háskólamenntun sem nýtist í starfi
•	 Geta unnið sjálfstætt og í hóp
•	 Góð samskiptahæfni
•	 Góð þekking og reynsla á Excel
•	 Greiningarhæfni og nákvæm vinnubrögð
•	 Geta til að vinna undir álagi
•	 Góð kostnaðarvitund
•	 Góð íslensku- og enskukunnátta

Stefna Icelandair er að stuðla að jafnrétti og fjölbreytileika á meðal starfsfólks og hvetur einstaklinga af öllum 
kynjum til að sækja um.

Umsóknir óskast ásamt ferilskrá og kynningarbréfi eigi síðar en 3. febrúar 2025

Nánari upplýsingar veita
Sigurður Óli Gestsson, Director, Supply Chain, 
sigurduroli@icelandair.is

Hildur Jóna Bergþórsdóttir, People Manager, 
People & Culture, hildurb@icelandair.is

Finance specialist for Supply Chain
We employ a group of diverse people who enjoy working in an international 
environment. We're one of the largest employers in Iceland and always looking 
for talented and forward-thinking candidates.
The Finance team of Icelandair’s Supply Chain Department in Keflavík is responsible for the administration 
of invoices incurred for aircraft maintenance within the company. The team consists of powerful and precise 
specialists in invoice processing and invoicing.

The employee's main responsibilities will include reviewing and approving invoices, participate in monthly 
settlement of accounts along with other various tasks in collaboration with other team members.

The financial team's responsibilities include
•	 Registration and approval of invoices
•	 Responsible for prepayments to vendors
•	 Monthly settlement of accounts
•	 Creating invoices for customers
•	 Responsible for invoicing processes
•	 Review of monthly reports

Qualifications
•	 Applicable university degree
•	 Ability to work independently  

as well as within a team
•	 Good communication skills
•	 Good knowledge and experience in Excel
•	 Numeracy skills and attention to detail
•	 Ability to work well under pressure
•	 Good cost awareness
•	 Good Icelandic and English skills

In accordance with the equal rights policy of Icelandair, all applicants regardless of gender are encouraged 
to apply.

Please submit your application along with a CV and a cover letter no later than Monday 3rd of February 

2025.

For further information, please contact
Sigurður Óli Gestsson, Director, Supply Chain, 
sigurduroli@icelandair.is

Hildur Jóna Bergþórsdóttir, People Manager, 
People & Culture, hildurb@icelandair.is

Sérfræðingur í fjármálum

 

Ástkær sambýlismaður minn, faðir okkar, afi, langafi, 
bróðir og frændi,

ÓLAFUR ÓLAFSSON
fæddur og uppalinn í Sandgerði, 

búsettur í Danmörku

lést miðvikudaginn 8. janúar á Háskólasjúkrahúsinu í Óðinsvéum í faðmi 
fjölskyldunnar.

Útför hans fer fram frá Sandgerðiskirkju föstudaginn 24. janúar klukkan 13.

Helga Sóley Halldórsdóttir
 Rebekka Ólafsdóttir og fjölskylda
 Guðjón Ólafsson og Khadija Lahrech
 Salóme Ólafsdóttir og fjölskylda
 Ólafur Ólafsson og fjölskylda
 Halldór Antonsson og fjölskylda
 Systkini og fjölskyldur

ALLT OKKAR EFNI

ER Á YOUTUBE-RÁS  

VÍKURFRÉTTA OG VF.IS

Efla sjálfsmat, sjálfstraust 
og þrautseigju ungs fólks

- Forvarnarverkefni gegn brottfalli  
ungmenna úr námi og starfi

Flugið er forvarnarverkefni í Suðurnesjabæ og Sveitarfélaginu 
Vogum sem miðar að því að vinna gegn brottfalli ungmenna úr námi 
og starfi. Verkefnið er samstarf milli grunnskóla þessara sveitar-
félaga og fjölskyldusviðs Suðurnesjabæjar. Þátttakendur eru nem-
endur í 10. bekk, forráðamenn þeirra, námsráðgjafar og fulltrúar 
félagsþjónustunnar. Námsráðgjafar grunnskólanna sjá um tilvísunar-
ferlið í verkefnið, segir á vef Sveitarfélagsins Voga, þar sem verkefnið 
er kynnt.

Markmið Flugsins er að efla 
sjálfsmat, sjálfstraust og þraut-
seigju ungs fólks í áhættuhópi, 
ásamt því að tryggja virkni þeirra 
í námi og starfi. Með fyrirbyggj-
andi aðgerðum er unnið að því að 
styrkja einbeitingu og framtíðarsýn 

þátttakenda. Einnig er fylgst með 
framvindu nemenda eftir að þeir 
útskrifast úr grunnskóla, og þeir 
sem þurfa á aðstoð að halda fá 
stuðning til að ná árangri í námi 
eða starfi.

N Ý B U R A R
Drengur fæddur 14. janúar 2025 
á ljósmæðravakt HSS.
Þyngd: 3.960 grömm.
Lengd: 51 sentimetri.
Foreldrar eru Þorgerður Hlín 
Gunnlaugsdóttir og Viktor Guð-
berg Hauksson.
Þau eru búsett í Reykjanesbæ.
Ljósmóðir: Katrín Helga Stein-
þórsdóttir.

Nemendur 10. bekkjar Gerðaskóla eru m.a. þátttakendur í verkefninu. VF/Hilmar Bragi

ÞJÓNUSTUSTJÓRI
ÍAV óskar eftir að ráða þjónustustjóra í þjónustusvið félagsins. Fjölbreytt verkefni 

í boði og góð verkefnastaða. Um er að ræða fullt starf fyrir rétta aðila.  
Góð laun í boði. Við hvetjum einstaklinga af öllum kynjum til þess að sækja um 

og er umsóknarfrestur til og með 27. febrúar 2025.

Helstu verkefni og ábyrgð

Skráningar á vörukaupum og tímum 
starfsmanna

Undirbúningur á vöru og 
þjónustu til reikningagerðar

Aðstoð við verkefnastjóra þjónustudeildar
Samskipti við viðskiptavina og fagstjóra

Menntunar- og hæfniskröfur

Kunnátta Exel og word skilyrði
Reglusemi og stundvísi

Íslenska skilyrði 
Enska kostur

SPENNANDI STÖRF Í BOÐI

ÍAV leggur mikið upp úr góðri mætingu og reglusemi. 
ÍAV er eitt stærsta og öflugasta verktakafyrirtæki landsins og er félagið öflugur 
þátttakandi á öllum sviðum byggingariðnaðar og mannvirkjagerðar hvort sem 

um er að ræða íbúðarhúsnæði, atvinnuhúsnæði eða opinberar byggingar.

AV starfrækir vottað jafnlaunkerfi og hefur skuldbundið sig að  
greiða jöfn laun fyrir sömu eða jafnverðmæt störf. 

Nánari upplýsingar veitir Sædís Alda Búadóttir mannauðsstjóri (alda@iav.is). 
Umsókn skal skila á https://ui-jobs.50skills.app/iav/is

TRÉSMIÐIR
ÍAV óskar eftir að ráða trésmiði til starfa í þjónustudeild félagsins á Reykjanesi. 
Fjölbreytt verkefni í boði og góð verkefnastaða. Um er að ræða fullt starf fyrir 

rétta aðila. Góð laun í boði. Við hvetjum einstaklinga af öllum kynjum til þess að 
sækja um og er umsóknarfrestur til og með 17. febrúar 2025.

Helstu verkefni og ábyrgð

 Viðhaldsvinna innanhúss
 Almenn trésmíði utanhúss

 

Menntunar- og hæfniskröfur 
Iðnmenntun í faginu  

Meistararéttindi kostur  
Reglusemi og stundvísi 
Góð Íslensku kunnátta  

Enska kostur

ÞJÓNUSTUFULLTRÚI
ÍAV óskar eftir að ráða Þjónustufulltrúa til starfa hjá félaginu í Búnaðardeild á 

Reykjanesi. Fjölbreytt verkefni í boði og góð verkefnastaða. Um er að ræða fullt 
starf fyrir rétta aðila. Góð laun í boði. Við hvetjum einstaklinga af öllum kynjum til 

þess að sækja um og er umsóknarfrestur til og með 17. febrúar 2025.

Helstu verkefni og ábyrgð

Viðhald búnaðar
Móttaka og afhending á búnaði

 Skráningar á búnaði inn og út af svæðinu.
 Þekking á byggingbúnaði.

Menntunar- og hæfniskröfur

Íslenska og Enska skilyrði
Bílpróf skilyrði

Vinnuvélaréttindi Lyftararéttindi skilyrði
Iðnmenntun kostur

Skipulag í
Reykjanesbæ

Nánari gögn er að finna á heimasíðu Skipulagsstofnunar 
skipulagsgatt.is og á reykjanesbaer.is
Reykjanesbær 23. janúar 2025

Bæjarstjórn Reykjanesbæjar auglýsir
eftirfarandi deiliskipulagsbreytingu í
samræmi við 43. gr. skipulagslaga nr.
123/2010.

Dalshverfi 1. breyting á deiliskipulagi

Dalshverfi 2. áfangi - breyting á
deiliskipulagi

Hafnargata 44-46 tillaga að
deiliskipulagi

Hlíðarhverfi þriðji áfangi –
deiliskipulag

Athafnasvæði AT12 breyting á
aðalskipulagi

Lóðirnar eru skilgreindar sem verslunar- og þjónustusvæði
á reit VÞ15 skv. aðalskipulagi. Þar verður áfram gert ráð
fyrir verslun og þjónustu, en lóðafyrirkomulagi,
byggingarreitum og byggingarmagni breytt. Á austur- og
miðhluta svæðisins er gert ráð fyrir byggingu fyrir verslun
og þjónustu ásamt almenningstorgi. Á vesturhluta reits er
gert ráð fyrir almenningsgarði.
Skipulagsmörkum milli 1. og 2. áfanga Dalhverfis er hnikað
lítillega. Almennar fyrirspurnir berist á netfangið
skipulag@reykjanesbaer.is en athugasemdir eða umsagnir
berist í skipulagsgátt Skipulagsstofnunar eigi síðar en 9.
mars 2025 málsnúmer: 64/2025

Með tillögu að deiliskipulagsbreytingu er bætt við 28
íbúðum í einnar hæðar sérbýli á vesturhluta svæðis, sem
skilgreint er sem opið svæði í gildandi deiliskipulagi,
norðan og sunnan Stapaskóla. Í norðurhluta verða 14
einbýlishús og í syðri hluta 10 einbýlishús ásamt tveimur
parhúsalóðum. Einnig er gerð tillaga að hverfistorgi með
leikskvæði og möguleika á verslunar-/þjónustuhúsnæði
sunnan Dalsbrautar á móts við Stapaskóla.
Skipulagsmörkum milli 1. og 2. áfanga Dalhverfis er hnikað
lítillega Almennar fyrirspurnir berist á netfangið
skipulag@reykjanesbaer.is en athugasemdir eða umsagnir
berist í skipulagsgátt Skipulagsstofnunar eigi síðar en 9.
mars 2025 málsnúmer: 743/2024

Tækniþjónusta SÁ leggur fram fyrir hönd Faxafells ehf.
tillögu að deiliskipulagi fyrir Hafnargötu 44 og 46. Á
lóðinni verði verslun og þjónusta á hluta jarðhæðar en 16
íbúðir á efri hæðum. Hámarkshæð byggingar verði fjórar
hæðir. Almennar fyrirspurnir berist á netfangið
skipulag@reykjanesbaer.is en athugasemdir eða umsagnir
berist í skipulagsgátt Skipulagsstofnunar eigi síðar en 9.
mars 2025 málsnúmer: 65/2025

Arkís arkitektar leggja fram tillögu að deiliskipulagi fyrir
þriðja áfanga Hlíðarhverfis f.h. Miðlands ehf. Um er að
ræða 492 íbúðir í fjölbýlishúsum og sérbýli. Uppbyggingin
er á tveimur svæðum aðskildum með grænum geira.
Almennar fyrirspurnir berist á netfangið
skipulag@reykjanesbaer.is en athugasemdir eða umsagnir
berist í skipulagsgátt Skipulagsstofnunar eigi síðar en 9.
mars 2025 málsnúmer: 66/2025

Breyting á aðalskipulagi auglýst skv 31. gr. skipulagslaga.
Inntak breytingarinnar er að byggingarmagn á
skipulagssvæðinu er aukið úr 120.000m2 í 283.500m2.
Lýsing og vinnslutillaga breytingar á aðalskipulagi fyrir
reit AT12 er kynnt samhliða
Almennar fyrirspurnir berist á netfangið
skipulag@reykjanesbaer.is en athugasemdir eða umsagnir
berist í skipulagsgátt Skipulagsstofnunar eigi síðar en 9.
mars 2025 málsnúmer: 1055/2024

Þeim sem telja sig eiga hagsmuna að gæta er hér með
gefinn kostur á að gera athugasemdir við tillögurnar sem
verða til sýnis á heimasíðu Reykjanesbæjar
www.reykjanesbaer.is og athugasemdir skulu vera
skriflegar og berast í skipulagsgátt Skipulagsstofnunar
Frestur til að skila inn athugasemdum er frá 23. janúar til
9. mars 2025.

„Þó ég hafi ekki búið í Keflavík sem slíkt þá 
er öll fjölskyldan mín þaðan – og þó maður 
búi sjálfur í Kópavogi þá hef ég alltaf verið 
með annan fótinn í Keflavík,“ segir Andri 
Már í upphafi spjalls okkar en allir ættingjar 
hans eru úr Keflavík. „Mamma og pabbi eru 
alin þar upp en amma og afi og bræður 
mömmu og pabba búa þar ennþá.“

Þú hefur verið ótrúlega duglegur við um-
fjöllun um íþróttir og þá allskonar íþróttir.

„Já, algjörlega. Maður hefur bara gríðar-
legan áhuga á þessu og finnst mjög gaman að 
fá að taka þátt í umfjölluninni. Sérstaklega 
í þessum boltagreinum eins og körfubolta, 
fótbolta og handbolta líka.

Það heldur manni svolítið inni í íþróttinni 
þó maður sé ekki sjálfur að spila þá finnst 
manni maður vera svolítið viðloðandi íþróttir 
í þessu hlutverki,“ segir hann en Andri æfði 
sjálfur fótbolta og handbolta.

„Ég var lengi með HK-ingum í handbolt-
anum og svo æfði ég eitthvað aðeins fótbolta 
með Breiðablik. Ég var mestmegnis með HK 
og kem úr þessu HK-hverfi í efri byggðum 
Kópavogs.“

Hvernig gastu þá verið að spila fótbolta 
með Breiðablik?

„Málið er að HK og Breiðablik voru í 
rauninni ekki búin að ákveða hverfaskipt-
inguna sem er þarna. Þannig að maður var 
á æfingum í Kórnum bæði með Breiða-
blik og HK, maður verður í rauninni meiri 
HK-ingur þegar HK tekur við þessum efri 
byggðum og missir svolítið tengslin við 
Breiðablik.“

Tenging við körfuboltann

„Verandi með alla fjölskylduna í Keflavík þá 
kemur allur minn körfuboltaáhugi þaðan – 
og þegar ég var yngri var maður alltaf að fara 
með pabba í Sláturhúsið til að horfa á leiki 
með Keflavík. Þó körfuboltaáhuginn hafi 
ekki verið mikill hjá jafnöldrum mínum í 
Kópavogi þá fékk ég hann beint í æð með 
Keflavíkublóðinu og var duglegur að mæta á 
leiki þó ég hafi ekki beinlínis búið í hverfinu.“

Þannig að þú er Keflvíkingur í körfunni.
„Já, algjörlega. HK er náttúrulega ekki 

með neitt körfuboltalið, þannig að karfan 
kemur algjörlega úr Keflavík og ég er búinn 
að fylgjast með þeim mjög lengi.“

Andri hefur undanfarið verið að fjalla 
um handbolta með Hjörvari Hafliðasyni á 
YouTube-rás Dr. Football og við spjöllum 
um það hvernig handboltinn virðist heltaka 

landsmenn þessa dagana og það hefur áhrif 
á aðsóknina á aðra íþróttaviðburði, t.d. leiki 
í körfunni.

„Það var samt rosalega gaman að sjá hve 
margir mættu á Öllaleikinn, það var fullt hús 
í IceMar-höllinni þrátt fyrir að það væri fullt 
annað í gangi,“ segir hann. „Vonandi er þetta 
bara það sem koma skal í úrslitakeppninni.

Það er einmitt eitt það skemmtilegasta 
sem maður gerir sem fjölmiðlamaður, það 
er úrslitakeppnin í körfubolta. Maður er 
svolítið eins og leikmennirnir hvað það 
varðar, notar deildarkeppnina svolítið til að 
undirbúa sig fyrir úrslitakeppnina. Manni 
hlakkar alltaf jafnmikið til úrslitakeppn-
innar, það er stórviðburður.“

Hvernig spáir þú að þetta fari? Hverjir 
standa uppi sem Íslandsmeistarar karla 
og kvenna?

„Ég hef mikla trú á að Keflavík verði Ís-
landsmeistarar kvennamegin eftir að Siggi 
Ingimundar og Jón Halldór tóku við liðinu. 
Þó það hafi tekið langan tíma að ráða ein-
hvern í staðinn fyrir Friðrik þá held ég að það 
hafi verið mjög farsæl lausn að fá þá tvo inn 
í þetta og ég held að þeir verði ekki í vand-
ræðum með að fá bæinn með sér.

Karlamegin verður þetta aðeins flóknara. 
Stjarnan lítur mjög vel út og Tindastóll, 
Njarðvík og Keflavík. Keflvíkingarnir hafa 
svolítið verið að dala en það er spurning 
hvort þeir bæti einhverju við sig áður en 
glugginn lokast. Mér finnst erfiðara að spá 
karlamegin en kvennamegin. Ég hef mikla 
trú á að stelpurnar í Keflavík nái að verja 
titilinn. Það verður erfitt að spá fyrir úrslita-
keppninni karlamegin og það gefur okkur 
vonandi fleiri leiki og meiri spennu,“ segir 
Andri fullur tilhlökkunar.

Ertu algjör alæta á íþróttir? Nú þykist ég 
vita að þú bíður spenntur eftir úrslita-
leiknum í ameríska fótboltanum.

„Heldur betur. Ég er t.d. búinn að fylgjast 
mikið með amerískum íþróttum, ameríska 
fótboltanum sérstaklega og NBA-deildinni. 
Núna styttist í hátíðina 9. febrúar þegar 
Super bowl fer fram, þá er ég alltaf með 
mitt partí og það á tíu ára afmæli núna í 
ár. Þannig að það verður heljarinnar veisla, 
stærsta veislan hingað til og rúmlega það. 
Það verður eitthvað!

Um íþróttaáhugann hjá mér þá er þetta 
svolítið boltamiðað. Ég vil helst hafa bolta í 
íþróttinni, eins og körfubolti, fótbolti, hand-
bolti og amerískur fótbolti. Síðan hef ég farið 
á þrjá leiki í hafnaboltanum og mér finnst 

mjög gaman á leikjum í „baseball“-inu og ég 
mæli hiklaust með því að fólk fari á svoleiðis. 
Ég skil að það sé svolítið erfiðara að horfa 
á svona leiki í sjónvarpinu en það að fara á 
leiki er mjög skemmtilegt og skemmtilegt 
að segja frá því að einmitt fyrsta Vísisfréttin 
sem ég skrifaði sem íþróttafréttamaður var 
um að sonur Jonathan Bow, Kristófer Bow, 
hafi verið „draftaður“ í nýliðavalinu hjá New 
York Yankees,“ segir hann og hlær. „Fyrsti Ís-
lendingurinn til að vera valinn í nýliðavalinu 
og það stóð neðst í fréttinni að þó hann hafi 
verið tekinn í nýliðavalinu þá væri ansi 
langur vegur í að hann spilaði í þessari deild.“

Andri segir að þó boltaíþróttir hafi fangað 
hug hans þá sé hann ekki ennþá kominn í 
golfið. „Boltaíþróttirnar hafa svolítið fangað 
minn hug. Samt hef ég sjálfur ekki komist 
inn í golfið þótt margir í kringum mann, 
sérstaklega Suðurnesjamenn, séu miklir 
golfarar þá hef ég einhvern veginn ekki séð 
tíma í dagskránni til að byrja í golfi.“

Þú ert hvað, tuttugu og ...
„Ég er tuttugu og sex ára, fæddur 1998.“

Ertu bara einn, ungur og leikur þér? 
Hefur allan tímann í heiminum til að 
fylgjast með íþróttum.

„Já, það má segja það. Maður er einstæður 
og íþróttir eiga tíma manns allan. Ég vinn 
fulla vinnu á leikskóla á daginn og síðan 
nýtir maður tímann eftir fjögur til að fjalla 
um íþróttir. Maður eyðir í rauninni miklum 
tíma í vinnu og áhugamálið í leiðinni,“ segir 
Andri Már en lengri útgáfu viðtalsins við 
Andra má lesa á vef Víkurfrétta um næstu 
helgi.

Boltaíþróttir hafa Boltaíþróttir hafa 
fangað minn hugfangað minn hug

– segir íþróttafréttamaðurinn  
Andri Már Eggertsson

Þó Andri Már hafi aldrei búið í Keflavík þá rennur blátt Keflavíkur-
blóð um æðar hans en foreldrar Andra og ættingjar eru Keflvíkingar. 
Andra kannast flestir íþróttaáhugamenn við en hann er duglegur 
að fjalla um hina ýmsu íþróttaviðburði á fleiri en einum vettvangi. 
Víkurfréttir heyrðu í Andra og ræddu við hann um íþróttaáhugann.  

ÍÞRÓTTIR

Jóhann Páll Kristbjörnsson

johann@vf.is

Það er engu til sparað þegar Andri Það er engu til sparað þegar Andri 

heldur Superbowl-partíin sín – veislan heldur Superbowl-partíin sín – veislan 

sem er framundan verður söguleg.sem er framundan verður söguleg.

Andri í ansi góðum félagsskap.Andri í ansi góðum félagsskap.

Viðtal tekið  við Rúnar Inga Erlingsson í Ljónagryfjunni.Viðtal tekið  við Rúnar Inga Erlingsson í Ljónagryfjunni.

Andri Már fylgist mjög vel með bandarískum Andri Már fylgist mjög vel með bandarískum 

íþróttum og í körfunni er Boston Celtics hans lið.íþróttum og í körfunni er Boston Celtics hans lið.

sportsport



Störf í boði hjá
Reykjanesbæ
Akurskóli
Myllubakkaskóli 
Velferðarsvið
Velferðarsvið

 - Kennari, sérkennari eða sérfræðingur
 - Fagaðili

 - Heima- og stuðningsþjónusta
 - Starfsmaður í frístundarstarfi (Skjólið)

Viltu starfa hjá Reykjanesbæ? Almenn umsókn

Umsóknir í auglýst störf skulu berast rafrænt gegnum vef
Reykjanesbæjar. Þar eru jafnframt nánari upplýsingar um auglýst
störf. Hægt er að notast við QR kóða til að fara beint inn á vefinn.

Fjölmennt Möggumót 
í áhaldafimleikum
Fyrsti viðburðurinn af fjörutíu á fjörutíu ára afmælisári fimleikadeildar Keflavíkur

Möggumót í áhaldafimleikum fór fram um helgina og tóku 157 stúlkur 
á aldrinum sex til tólf ára þátt í mótinu. Möggumótið er fyrsti viðburð-
urinn af 40 sem fimleikadeild Keflavíkur ætlar sér að standa fyrir í 
ár í tilefni 40 ára afmælisárs deildarinnar. Möggumótið er haldið ár 
hvert til heiðurs Margréti Einarsdóttur, stofnanda deildarinnar. Þann 
16. mars fer svo fram Möggumót í hópfimleikum.

Keppendur í grunn- og framhalds-
hópum voru eingöngu keppendur 
frá Keflavík og fengu allir kepp-
endur gjafabréf frá Huppu.

Í sjötta þrepi eldri urðu Kefla-
víkurstúlkur í öðru sæti en lið 
Bjarkanna tók gullið með sér heim. 
Í fimmta þrepi létt urðu Kefla-
víkurstúlkur einnig í öðru sæti og 
Ármann í því fyrsta.

Í fimmta þrepi voru Ármenn-
ingar sigursælastir en Keflavíkur-
dömurnar lentu í öðru sæti og 
Bjarkirnar í því þriðja. Snædís 
Lind Davíðsdóttir frá Keflavík var 
einungis 0,8 stigum frá því að vera 
Möggumótsmeistari í fimmta þrepi 
en Möggumótsmeistari mótsins var 
Álfdís Maley Ingvarsdóttir frá Ár-
manni.

Gamalkunnur markmaður næstur í pontu
Ha n d b o l t a k e m p a n  E i n a r 
Skaftason var líklega með 
hugann of mikið við HM í hand-
knattleik sem nýlega er hafið, 
alla vega tókst honum ekki að 
halda velli gegn áskorandanum 
Jóni Ragnari Magnússyni og 
fóru leikar 8-9. Einar hefur 
því lokið leik og er eins og svo 
margir í leiknum, með sautján 
rétta í heildina.  Fyrrum mark-
maður Reynis, Víðis, Keflavíkur 
og Hafna, og mikill aðdáandi 
Leeds United í enska boltanum, 
Jón Örvar Arason, er næstur á 
mælendaskrá en þar fer einkar 
metnaðarfullur tippari og verður 
fróðlegt að sjá hvort ungstirnið 
sem á sviðið núna, heldur velli 
gegn þessari gömlu kempu. 

Jón Örvar er Sandgerðingur og þar 
hófst markmannsferillinn

„Pabbi var að þjálfa okkur og henti 
mér fljótlega í markið, ég var 
kannski full þéttur á velli til nýtast 
annars staðar en í markinu. Ég er 
af hinum rómaða ‘59 árgangi sem 
var mjög öflugur og urðum við til 
að mynda tvisvar sinnum bikar-
meistarar í öðrum flokki. Mér var 
hent í djúpu meistaraflokkslaugina 
1975 þegar ég var 16 ára gamall og 
lék með Reyni fram til 1980 þegar 
Keflvíkingar voru í tímabundnum 
markmannavandræðum, þrátt 
fyrir að eiga þrjá frábæra í Þor-
steinunum tveimur og Bjarna Sig. 
Steini Bjarna kom svo til baka úr 
atvinnumennsku um mitt sumar 
1980 og ég fór aftur til Reynis 
eftir það tímabil. Ég þjálfaði síðan 
Hafnir í tvö ár og spilaði með þeim, 
gekk svo til liðs við Víðismenn 1986 
en þá voru Víðismenn í efstu deild 
og við Gísli Heiðars skiptum mark-
mannsstöðunni nokkuð bróður-
lega á milli okkar. Ef annar okkar 

gerði mistök, var hinn kominn inn 
í næsta leik en þetta var frábær 
tími með Víðismönnum, toppnum 
hugsanlega náð þegar við náðum 
alla leið í bikarúrslitin 1987. Það 
var athyglisvert að við slógum KR-
inga út í 8-liða úrslitum en þeir 
voru efstir í deildinni á þeim tíma-
punkti, tókum Valsmenn í und-
anúrslitum og þá voru þeir efstir, 
en steinlágum svo fyrir Fram í úr-
slitaleiknum en þeir voru þá orðnir 
efstir. Fyrri tvo bikarleikina unnum 
við á heimavelli okkar í Garðinum 
en kannski var Laugardalsvöll-
urinn of stórt svið fyrir okkur, við 
náðum okkur aldrei á strik en ég 
lék þann leik, sem er ennþá stærsti 
sigur í úrslitaleik bikarkeppninnar 
á Íslandi. Ég endaði síðan ferilinn 
með Keflavík, lék minn síðasta leik 
43 ára gamall árið 2002 og var svo 
markmannsþjálfari og svo liðsstjóri 
en knattspyrnukaflanum lauk svo 
árið 2022.

Ég hef alltaf verið mikill áhuga-
maður um enska boltann og Leeds 
alltaf mitt lið. Þeir voru á meðal 
þeirra bestu þegar ég byrjaði að 
styðja þá um átta ára aldurinn 
og þar sem þeir voru í hvítum 
búningum eins og Reynir, var 
þetta aldrei spurning. Við erum 
efstir í deildinni og stefnum upp 
og mikið agalega yrði gaman að 
vinna þennan tippleik og sjá mína 
menn í bikarúrslitunum á Wem-
bley! Eigum við ekki að segja að 
draumaúrslitlaleikurinn sé á milli 
þessara grannaliða, Leeds og Man 
Utd en sagan segir að þarna á 
milli sé mesti rígurinn á milli liða 
á Bretlandseyjum,“ segir Jón Örvar.

Ætlar sér alla leið

„Þetta var góður og spennandi 
leikur á milli mín og Einars og 

vil ég þakka honum fyrir drengi-
lega keppni. Ég er alveg ákveðinn 
í að skella mér á Wembley í vor og 
finnst eins og það sé skrifað í skýin 
að mínir menn í Liverpool verði 
annað liðanna. 

Ég ætla samt að halda mér á 
jörðinni, ég þarf að byrja á að 
brjótast úr þessum fasa sem fjöl-
margir tipparar hafa lent í í vetur, 
að vinna bara einu sinni og vera 
með 17 rétta. Það verður fróðlegt 
fyrir ykkur á Víkurfréttum að skera 
úr um hver þessara tippara með 17 
rétta eigi að fá sæti í úrslitunum. 
Ég ætla mér að að auka ekki á 
þennan hóp, geri það með því að 
vinna á laugardaginn og svo tökum 
við einn dag í einu eftir það,“ sagði 
Jón Ragnar.

„ÞRUMAÐ Á ÞRETTÁN“

Seðill helgarinnar Jón R Jón Ö
Man.City - Chelsea 1 1X

Liverpool - Ipswich 1 1

Wolves - Arsenal 2 X2

Brighton - Everton 1 1X

Southampton - Newcastle 2 2

Bournemouth - Nott.Forest 1X2 1X2

Bristol City - Blackburn 1X X

Cardiff - Derby 1X 1

Coventry - Watford 1 X

Preston - Middlesbro X2 1X2

Q.P.R. - Sheff.Wed. 1X2 1

Sunderland - Plymouth 1 1

W.B.A. - Portsmouth 1 1

Í fjórða þrepi var um einstakl-
ingskeppni að ræða, ólíkt hinum 
þrepunum. Fanney Erla Hrafn-
kelsdóttir frá Keflavík varð Möggu
mótsmeistari mótsins ásamt því 
að fá gull á tvíslá, silfur á stökki 
og gólfi og brons á slá. Brimdís 
Björk Holm var jafnhá og Fanney 
á stökki og fékk því einnig silfur á 
því áhaldi.

Fimleikadeildin ætlar að gera 
breytingu á Möggumótinu og færa 
það til hausts þar sem að móta-
skráin er hlaðin á vorin en ekki 
á haustin. Því verða Möggumót 
haldin aftur á haustönn.

Mundi

Ég er bara með gullskalla og í 
blaði sem hefur verið til frá sama 

ári og Vigdís var kjörin forseti!

Heilsugæsla HSS hefur opnað að Iðndal 2 í Vogum

Til að byrja með verður boðið upp á viðtalstíma hjá lækni og í almennri hjúkr-
unarmóttöku, fljótlega mun opna móttaka í ung- og smábarnavernd.

Í almennri hjúkrunarmóttöku felst bólusetningar, sárameðferðir,  
eyrnaskol, sprautumeðferðir, blóðþrýstingseftirlit, almenn  hjúkrunarráðgjöf.

Þessi þjónusta er í boði fyrir skjólstæðinga Heilbrigðisstofnunar Suðurnesja 
og er sérstaklega ætluð þeim sem búsettir eru í Vogum.

HEILSUGÆSLA HSS  
HEFUR OPNAÐ Í VOGUM

Tímapantanir í síma

422-0500
Hægt er að skrá sig á heilsugæslustöðina í Vogum  
á „mínar síður“ á sjukra.is, á heilsuvera.is  
eða á pappírsformi á heilsugæslunni.

Hjónin Mariusz og Sylvia Andruszkiewicz hófu bæði störf hjá 
Bakkavör í Njarðvík 14. janúar 2005 og hafa stjórnað framleiðslu 
félagsins í 20 ár. Félagið skipti um nafn og hét Fram Foods í nokkur 
ár en frá 2013 hefur félagið borið nafnið Royal Iceland. 

Þau hjónin eiga lítinn búgarð í 
smábænum Zawady Elckie í norð-
austur Póllandi skammt frá landa-
mærum við Litháen, þar sem þau 
dvelja yfir sumarið. Lúðvík Börkur 
framkvæmdastjóri heimsótti þau 
síðasta sumar og naut einstakrar 
náttúrufegurðar í skóginum við 
vötnin en þetta svæði er mikið 
vatnasvæði. Stutt frá er lítið bæjar-
félag með u.þ.b. þúsund íbúum og 
sagði Mariusz að í því bæjarfélagi 
væri örugglega hvergi í heiminum 

hærra hlutfall bæjarbúa sem 
unnið hafi á Íslandi og giskaði á 
að mikill meirihluti bæjarbúa og 
til að mynda allir sem sitja í bæjar-
stjórninni,  unnið til lengri eða 
skemmri tíma í Reykjanesbæ. Hjá 
Royal Iceland hefur í tíð Mariuszar 
hundruð Pólverja starfað, lang-
flestir frá hans heimaslóðum.  

Í tilefni dagsins var kaka og á 
myndinni með þeim hjónum er 
Lúðvík Börkur, aðaleigandi Royal 
Iceland.

Pólsk hjón hafa stýrt  
framleiðslunni tuttugu ár

Sigursælir knattspyrnumenn Keflavíkur fengu 
fyrir rúmlega hálfri öld viðurnefnið Gullaldar-
drengir eða gullaldarlið en Íþróttabandalag 
Keflavíkur, ÍBK, varð Íslandsmeistari í knatt-
spyrnu fjórum sinnum á tíu árum, 1964, 1969, 
1971 og 1973. Þá urðu þeir bikarmeistarar 1975 í 
fyrsta skipti í sögunni. 

Hér má sjá nokkra liðsmenn úr hópnum en þeir 
hittust í erfidrykkju eftir jarðarför eins félaga þeirra, 
Sigurðar Albertssonar en útför hans var í Keflavíkur-
kirkju í byrjun mánaðarins.

Á myndinni eru í aftari röð f.v.: Einar Magnússon, 
Ástráður Gunnarsson, Högni Gunnlaugsson, Grétar 
Magnússon, Magnús Torfason, Karl Hermansson, 
Jón Jóhannsson, Jón Ólafur Jónsson og Guðni Kjart-
ansson. Í fremri röð f.v.: Hjörtur Zakaríasson, Steinar 
Jóhansson og Lúðvík Gunnarsson. VF/pket.

Gullaldarknattspyrnu-
menn Keflavíkur

Þessir Vogapeyjar voru á heimleið úr Stóru-
Vogaskóla þegar þeir sáust í linsu blaðamanns 
VF. Í góðviðrinu eftir áramót hefur verið auð-
velt að ganga og hjóla á milli staða á Suður-
nesjum, á meðan íbúar fyrir austan og norðan 
berjast við mikla snjókomu. VF/pket.

Vigdís
Eins og meirihluti landsmanna 
höfum ég og fjölskyldan öll setið 
límd við skjáinn síðustu sunnu-
dagskvöld og horft á þættina um 
Vigdísi Finnbogadóttur. Þættirnir 
eru frábærlega vel gerðir og ná 
að fanga söguna, manneskjuna, 
tíðarandann. Sagan er vissulega 
sannsöguleg, en höfundar taka sér 
ákveðið listrænt skáldaleyfi sem 
heppnast með afbrigðum vel og 
virðing höfunda fyrir Vigdísi skín 
í gegn alla leið. 

Það er ótrúlega mikilvægt, ekki 
síst fyrir komandi 
kynslóðir, að saga 
Vigdísar sé ræki-
lega skrásett og 
áhrifum hennar 
á Íslandssöguna 
– og heiminn 
a l l a n  –  s é 
haldið hátt á 
lofti. Það var 
nefnilega alls 
ekki sjálfsagt 
að Vigdís yrði 
kosin forseti. 
Reyndar var 
það í raun 
talið frekar 
ólíklegt og 
þ æ t t i r n i r 
d r a g a  v e l 
fram allar þær 
hindranir sem 
hún þurfti að 

yfirstíga, hindranir sem töldust 
ekki einu sinni hindranir á þeim 
tíma, heldur bara einfaldlega raun-
veruleikinn. Vigdís nefnilega átti 
stóran þátt í að breyta raunveru-
leikanum. Skriðan sem kvennafrí-
dagurinn 24. október 1975 og  kjör 
Vigdísar árið 1980 settu af stað var 
mögnuð þegar litið er til jafnréttis-
baráttunnar og sýndu bæði mátt 
samstöðunnar og mikilvægi fyrir-
mynda. Konur gátu orðið forsetar!

Ég hef notið þeirra forréttinda að 
fá að kynnast og umgangast Vig-
dísi í gegnum tíðina starfa minna 
vegna. Ég man vel hvenær ég hitti 

hana fyrst, í Washington 
DC haustið 1994 þar 

sem ég vann um 
tíma í Sendiráði 
Íslands að loknu 
háskólanámi við 

undirbúning 
m a r g v í s-
legra við-
burða til 
að halda 
upp á 50 
ára afmæli 
l ý ð v e l d-
isins, þar 
sem forseti 
Íslands var 

a ð  s j á l f-
sögðu heið-

ursgesturinn.  
Hún sýndi 
öllum sömu 
v i r ð i n g u n a 
og hafði ein-

lægan áhuga á fólki. Ég var neðst 
í goggunarröðinni í sendiráðinu, 
en hún spurði mig spjörunum úr 
þar til að við komumst að því að 
móðursystir mín hafði verið með 
henni í MR. Ég gleymi því svo 
aldrei hversu mikið ég skamm-
aðist mín þegar ég, aðspurð af 
Vigdísi, vissi ekki hvar afi minn 
Guðmundur hefði unnið. „Á ein-
hverri skrifstofu“ svaraði ég, og hún 
benti mér fallega á það að forvitni 
um uppruna sinn og fólkið sitt væri 
mikilvægur eiginleiki til að rækta. 
Ég hef gert það síðan.

Ég hef hitt alskonar fólk og fyrir-
menni í gegnum tíðina. Ég held að 
ég hafi samt aldrei hitt eins stóra 
manneskju eins og Vigdísi. Hún 
einfaldlega á sinn yfirvegaða, vin-
gjarnlega, hlýja, þægilega og bein-
skeytta hátt ber af. Áhrif hennar 
eru mikil. Og enn sameinar hún 
þjóðina – nú fyrir framan sjón-
varpið. Ég panta hér með fram-
haldseríu – af nógu er að taka. 

Takk Vigdís!

RAGNHEIÐAR ELÍNAR


